
     Doch wie nu Alles hot hie ä Aend,

Su hattes a die Nacht un vor Manning zu behänd.

Die Musekannt’n hatt’n noch ä schlachtes Lus,


10
Sie hatt’n äne weite Räs’, wänn a nett zu Fuß;
Sie mußt’n noch ihre Heimath su weit,

Un umdrein warsch zu d’r Winterschzeit.


     Sie fuhr’n nu a fort, un es Schallngeleit

Erklang unhämlich zur nachtling Zeit.



15
     D’r Wind, dar blies nu kalt un naß
Un Jeder kroch hinter dann grußen Baß,

Dann hatt’nse in Schliet’n aufracht geschtellt,

Domit ’r schitzte vor dar grußen Kellt.


     Nu schließlich ginnt’n se sich ihre Ruh,


20
Aener nong Anner’n schloß de Aang balle zu, —
Drim hatte a Käner gemarkt von All’n,

Daß d’r Baß war pletzich von Schlieten gefall’n.


     Sie fuhren nu wätt’r, nu aus d’n Schnee

Guckte änsam d’r Baß jetzt in der Heh’.



25
     Kaum graate der Morring, do kame Holshar’r[1] gegange,
Die wollten wieder aan zu arb’n fange;

Sie schprong g’rod von d’r letz’n Nacht,

Wie lustig sie sich do gemacht.


     Doch pletzlich schtiehn se schtille off’n Flack,


30
An Jeden is d’r Oden wack;
Dänn vorne schtieht gans ries’ngruß

Ae Unthier, un schreit machtig luß.




	↑ Holsha’r ＝ Waldarbeiter.

